ՏԵՂԵԿԱՆՔ-ՀԻՄՆԱՎՈՐՈՒՄ
1. Ընթացիկ իրավիճակը և իրավական ակտի ընդունման անհրաժեշտությունը
«Հայաստանի Հանրապետության  2012թ. Պետական բյուջեի մասին» ՀՀ օրենքով հաստատված ավելացված արժեքի հարկի վերադարձման ենթակա գումարը 2012 թվականի համար կազմում է 22,650,792.1 հազար դրամ:

2012թ. դեկտեմբերի 1-ի դրությամբ տնտեսավարող սուբյեկտներին վերադարձվել է 21,128,095.0 հազար դրամ, իսկ «ՀՀ 2012թ. պետական բյուջեի մասին» ՀՀ օրենքով հաստատված ավելացված արժեքի հարկի վերադարձման ենթակա գումարի մնացորդը կազմում է 1,522,697.1 հազար դրամ:

Առ 2012թ. դեկտեմբերի 4-ը տնտեսավարող սուբյեկտների կողմից ներկայացված ավելացված արժեքի հարկի զրոյական դրույքաչափով հարկվող գործարքների մասով գումարների վերադարձի դիմումների հիման վրա կատարաված ուսումնասիրությունների արդյունքում արձանագրվել է վերադարձման ենթակա գումար 2,508,589.8 հազար դրամ, իսկ տնտեսավարող սուբյեկտների կողմից ներկայացված դիմումներով պահանջված` ներկայումս ուսումնասիրության ընթացքում գտնվող վերադարձման ենթակա գումարը կազմում է 2,372,823.9 հազար  դրամ:

Հաշվի առնելով ներակայցվող դիմումների պարբերականությունն, ինչպես նաև հիմնվելով նախնական հաշվարկների վրա, կարծում եմ, որ 2012 թվականի դեկտեմբեր ամսվա ընթացքում տնտեսավարողների կողմից վերադարձման պահանջ կներկայացվեն շուրջ 1,500,000.0 հազար դրամ գումարի չափով:

Նախագծի ընդունումը պայմանավորված է նրանով, որ 2012 թվականի պե​տա​կան բյուջեով նա​խատեսված «Ավելացված արժեքի հար​կի վերադարձ» ծախ​սա​յին ծրագ​րով սահ​ման​ված հատկացումները բավարար չեն ընթացիկ տարում ուսումնասիրությունների արդյունքներով արձանագրված վերադարձման ենթակա ավելացված արժեքի հարկի գումարները փոխհատուցելու համար:

2. Առաջարկվող կարգավորման բնույթը

Նախագծի ընդունմամբ կկարգավորվի ավելացված արժեքի հարկի զրոյական դրույքաչափով հարկվող գործարքների մասով հարկ վճարողներին վերադարձման ենթակա ավելացված արժեքի հարկի գումարները փոխհատուցման հարցը:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ կառավարության առընթեր պետական եկամուտների կոմիտեի կողմից:

4. Ակնկալվող արդյունքը

Արդյունքում կապահովվի  ավելացված արժեքի հարկի զրոյական դրույքաչափով հարկվող գործարքների մասով հարկ վճարողներին ավելացված արժեքի հարկի գումարների փոխհատուցումը:

